Plantilla memoria xustificativa do Mestrado en Economia Circular
para presentar coa declaracién de interese

UniversidaVigo

Numero total de péaxinas (aproximado): 10-12 paxinas



1 Xustificacidon de interese socioecondmico para a Comunidade
Auténoma

1.1 Estudo sobre a incidencia e beneficios xerais e econdmicos derivados da nova
ensinanza (xustificacion da oportunidade da titulacion)

A declaracion de interese vinculada & nova titulacion proposta (un mestrado
interuniversitario en Economia Circular) é consecuencia dunha iniciativa da Xunta
de Galicia, a través da Conselleria de Educacién, Universidade e Formacién
Profesional, en colaboracion con FEUGA, pola que se elaborado o informe “Galicia
2030: Perfis profesionais de futuro e novas titulacions e especialidades
universitarias” (https://galicia2030.es/), e que consta de 3 volumes: Vol1 “Catalogo
de Perfis profesionais de futuro”, Vol2 “conclusions sectoriais e académicas”, Vol3
“Galicia 2030: Proposta de Novas Titulacions para o SUG”.

Como se explica no citado informe, o proxecto «Galicia 2030: Perfis Profesionais de
Futuro e Novas Titulacidns e Especialidades» constitie un ambicioso proceso de
reflexion compartida que se articula sobre a base dunha analise de prospectiva e
tendencias con impacto no emprego de Galicia en 2030.

Deste xeito, a Conselleria de Cultura, Educacion e Universidade, en colaboracion
con FEUGA, pofien a disposicidn do Sistema Universitario de Galicia un catalogo de
perfis profesionais de futuro consensuado co tecido socioecondmico do territorio e
unha proposta de novas titulaciéns acordes con estes perfis e avaladas por un
intenso proceso participativo e de analise benchmark.

En definitiva, a propostas Galicia 2030 que ten como obxectivos desenvolver un
catélogo de perfis profesionais de futuro e definir un conxunto de novas titulacions
para o Sistema Universitario de Galicia (SUG) que permita dar resposta as
necesidades e esixencias sociais e laborais dos préximos anos e situar a sociedade
galega nunha mellor posicion para afrontar os seus retos de futuro.

O punto de partida para motivar a necesidade deste novo titulo, asi como o seu
caracter estratéxico, é o recofiecemento de que a economia circular é un novo
paradigma econdmico moi ligado ao concepto de sustentabilidade. Xorde para
facer fronte a insostible saturacién de recursos e a incesante erosion do medio
ambiente provocada polo actual modelo econémico lineal, impulsado
fundamentalmente polos combustibles fésiles e baseado na extraccién de materias
primas, na fabricacién de produtos e na sua eliminacion unha vez rematada a sua
funcion.

Fronte a este modelo, a economia circular aposta polo uso de enerxias renovables
e polo desefio de ciclos de materiais e produtos onde os residuos se transformen
en materias primas para novos procesos. O seu obxectivo é manter o valor dos


https://galicia2030.es/

produtos e materiais na economia durante o maior tempo posible, minimizando a
xeracion de residuos, desvinculando o crecemento econdmico do consumo de
recursos finitos e reducindo o impacto ambiental.

O forte compromiso da Union Europea por acadar unha economia plenamente
circular que favoreza a neutralidade climatica para 2050, baseada no "Acordo
Verde Europeo" e no novo "Plan de Accidon de Economia Circular" da Unién
Europea (UE), asi como no O circular as estratexias econdmicas desenvolvidas a
nivel estatal e autondmico marcaran a folla de ruta neste ambito nos préximos
anos, posibilitando novos nichos de negocio e xerando importantes oportunidades
de emprego no sector. E por iso que contar con titulaciéns como a que a
continuacion presentamos serd clave para dar resposta as crecentes demandas do
mercado laboral e situar ao SUG como referente nesta disciplina.

Como consecuencia de todo o anterior, a xestidn e implantacion da economia
circular precisa de profesionais capaces non sd de aplicar as normativas e
compromisos internacionais, sendn tamén e, sobre todo, de converter os retos que
supdn a transicidén cara a modelos produtivos sostibles en oportunidades
estratéxicas de negocio, que tefian beneficios. para a sociedade e o medio
ambiente e xerar rendibilidade para a empresa.

Esta titulacion pon a disposicidn dos seus estudantes os conceptos, ferramentas e
metodoloxias necesarias para afrontar estes retos, proporcionando unha vision
integral da economia circular e os seus ambitos de aplicacion. Asi mesmo, fai
especial fincapé na innovacién e o emprendemento como elementos fundamentais
para o desenvolvemento de novas canles de negocio e a definicion de estratexias a
medio e longo prazo que posibiliten a evolucién do modelo produtivo cara a
sustentabilidade.

Este titulo proporcionara especificamente ao alumnado as competencias
necesarias para:

e Liderar e promover a transicién do modelo lineal ao modelo de economia
circular en organizacions e empresas.

e |dentificar dreas especificas de actuacion da multi-R (redesenio,
remanufacturacidn, reparacidn, redistribucién, reducién, reutilizacién,
reciclaxe, recuperacion de enerxia.) e desenvolver solucidons técnicas
sostibles nestes ambitos.

e Aplicar os fundamentos do ecodesefio no deseno de produtos e servizos.

e Definir estratexias de reducidn e xestion dos residuos da organizacién e
implantar técnicas de tratamento e valorizacidon de materiais e residuos.



Desefar e implementar novos modelos de negocio circulares e
colaborativos, orientdndoos cara a neutralidade climatica.

Aplicar no desempefio da sua actividade a lexislacion ambiental vixente en
materia de sustentabilidade e as politicas econdmicas asociadas.

Promover o uso de tecnoloxias limpas e fontes de enerxia renovables, asi
como o desenvolvemento de estratexias de xestion eficiente da auga e da
enerxia.

Promover e difundir os principios, fundamentos e vantaxes da economia
circular, asi como o compromiso da organizacidén con este novo paradigma
e coa economia social.

Utilizar as tecnoloxias da informacién e da comunicacion e as novas

tecnoloxias emerxentes (loT, big data, intelixencia artificial, robodtica,
Distributed Ledger Technology -DLT-, blockchain...) para implantar e
optimizar modelos de economia circular.

Promove a transformacion do actual modelo econdmico cara a unha
economia totalmente circular que favoreza a neutralidade climatica,
alindndose cos enfoques mais actuais da economia circular.

Presenta un forte componente interdisciplinar 4 hora de comprender os
contidos propio do campo das ciencias, as ciencias xuridicas e sociais e a
enxefaria.

Ofrece unha vision transversal dos ambitos de aplicacién da economia
circular.

Responde as crecentes demandas sociais ao tempo que responde a unha
determinada imposicion legal.

Contribue a formar un experto con alto valor engadido para a empresa e a
sociedade.

Aborda a economia circular desde unha vision estratéxica e operativa da
sta implantacién no ambito produtivo.



1.2 Caracter esencial ou estratéxico: resposta a necesidades practicas e cientificas do
SUG

O mestrado interuniversoitario en Economia Circular ten un caracter estratéxico
para o SUG, pois é a resposta a invitacidn feita pola Xunta de Galicia a través do
proxecto “Galicia 2030: Perfis profesionais de futuro e novas titulaciéns e
especialidades universitarias”, polo que conta co respaldo e implicacion da
Conselleria de Educacion, Universidade e Formaciéon Profesional con esta
titulaciéon. Contara ademais, como se cita no citado proxecto e informe, co apoio e
implicacion da administracion con esta titulacion na posterior incorporacion dos
seus titulados ao mercado laboral, mediante a posta en marcha de programas e
iniciativas de apoio que fomenten a sustentabilidade e faciliten o acceso aos
sectores produtivos as tecnoloxias necesarias para incorporar as principios da
economia circular nos seus procesos produtivos.

Mais alo do anterior, serd quen de dar resposta as necesidades practicas e
cientificas do SUG a través de diferentes eixos:

Alifiar a formacion coas estratexias de economia circular e sustentabilidade
existentes, e en particular coa "Estratexia Galega de Economia Circular 2019-2030"
e o novo "Plan de Accién de Economia Circular" da UE.

Aproveitando esta formacion para posicionar o SUG nun ambito que se
caracterizard nos préximos anos por un enorme crecemento e unha forte demanda
laboral.

Favorecer o acceso ao master de perfis heteroxéneos (sociais, enxefiarias e
ciencias) e de recén titulados e profesionais en activo, mediante unha adecuada
complementariedade dos contidos e a adopcién dun formato mixto e flexible.

Establecer sinerxias con outras formacions relacionadas existentes en Galicia e

aproveitar as potencialidades dos grupos de investigacién do SUG neste dmbito
para optimizar e enriquecer a titulacion.

1.3 Equilibrio territorial do SUG: xustificacidn do campus elixido para a implantaciéon da
ensinanza en relacion coa sUa especialidade

Esta titulacion é de cardacter internuniverstario, e poo tanto de implanmtacién compartida
e cooperativa entre as 3 universidades do SUG.

2 Mercado laboral



2.1 Estudo das necesidades do mercado laboral en relacidn coa titulacion proposta

O proxecto informe “Galicia 2030: Perfis profesionais de futuro e novas titulacions
e especialidades universitarias” desenvuelto pola Xunta de Galicia, a través da
Conselleria de Educacion, Universidade e Formacion Profesional, en colaboracion
con FEUGA, ten analizado as necesidades do mercado laboral en relacién coa
titulacion proposta. Concluindo que existen roles non cubertos no mercado laboral
en relacion as necesidades dun experto en economia circular, polo que o nivel de
cobertura actual calificase de medio.

O citado estudo sobre as necesidades do mercado laboral en relacién coa titulaciéon
proposta desenvolveuse da fase Il do proxecto, onde se explican en detalle o
proceso metodoléxico levado a cabo nesta fase. Con todo, para favorecer a
comprensién integral do proxecto e dos seus resultados, indicamos a continuacion
os fitos metodoldxicos mais relevantes da fase I:

e |dentificacion e estudo das principais macrotendencias (tecnoldxicas,
ambien- tais e socioecondmicas) e factores globais de cambio cun impacto
crecente no mercado laboral dos proximos anos.

e Realizacion dun diagndstico preliminar da situacién actual da rexion no
ambito sectorial e priorizacién daqueles sectores socioeconémicos con
maior capacida- de actual e futura de traccidon da economia e do emprego.

e Determinacion das competencias e ocupacions futuras claves de cada un
dos

e sectores seleccionados como estratéxicos para Galicia. Esta subfase
comprende:

e estudo individualizado dos sectores estratéxicos e a andlise do impacto das
tendencias e factores globais de cambio na sua cadea de valor.

e A determinacion de KET (Key Enabling Technologies), entendidas como
tecnoloxias, ferramentas ou metodoloxias que habilitan o impacto das ten-
dencias nos sectores.

e A definicion, en base as KET e as suas aplicacidns, de competencias clave
para o futuro.

e Aldentificacion de roles profesionais asociados a esas competencias clave e
a sUa caracterizacion.

No desenvolvemento de todo este proceso levaronse a cabo distintas actividades
participativas (entrevistas, cuestionarios e mesas de traballo) co obxectivo de
focalizar a andlise na realidade e necesidades do territorio.

Como resultado desta primeira fase, elaborouse o Catalogo de perfis profesionais
de futuro, que recolle os perfis profesionais de caracter transversal e sectorial que
recibiron mais apoio por parte do tecido empresarial e social de Galicia no proceso



de anadlise, entre os que se inclie a nova titulacion de mestrado de economia
circular.

2.2 Incorporacién de perfis profesionais no titulo vinculados aos sectores estratéxicos
de Galicia

Os titulados desta titulacion poderan desenvolver a sua carreira profesional tanto
no ambito privado como no publico, en postos como os seguintes: xefe de
economia circular, consultor ambiental, responsable de proxectos ambientais, xefe
de xestidn e valorizacién de residuos, sustentabilidade. responsable, xefe de
produto, responsable de xestidon enerxética e ambiental, etc. Asi mesmo, podera
realizar traballos de investigacion en relacion cos novos modelos de economia
circular ou en ambitos técnicos asociados (enerxia, residuos, etc.).

O experto en economia circular é o encargado de promover a transicion dende o
actual modelo econémico lineal (baseado na extraccion, transformacion, consumo
e desbotamento de recursos) cara a un modelo de economia circular, baseado no
concepto multi-R: repensar, redeseiar, refabricar, reparar, redistribuir, reducir,
reutilizar, reciclar e recuperar a enerxia. E tamén reducir a entrada de materiais
nos procesos produtivos, alongar a vida util de recursos e materiais e promover
estratexias para alcanzar o residuo cero son as suas premisas basicas de traballo e
os seus grandes ambitos de actividade.

Este perfil identifica as dareas de actuacion das multi-R na sua organizacién e
desenvolve proxectos para intervir sobre elas. Tamén impulsa e implementa a
analise do ciclo de vida dos produtos e servizos para cofecer o seu impacto
ambiental e, se é o caso, adoptar medidas correctivas. Asi mesmo, compétenlle
todos os temas relacionados co fomento da sustentabilidade nas organizacions,
como o ecodeseio, a ecoetiquetaxe, a medicidn da pegada ambiental, as
estratexias de innovacion en sustentabilidade, as memorias de sustentabilidade, as
estratexias de RSC, normativa ambiental, etc.

Por ultimo, o experto en economia circular tamén desempefia labores de
cooperacion e colaboracion co obxectivo de trasladarlles a filosofia da economia
circular a todos os axentes que conforman a cadea de valor, de maneira que
poidan abrirse oportunidades para implementar novos modelos de negocio
baseados na recuperacién de recursos, a valorizacién dos residuos, o
abastecemento de materiais e enerxias renovables, etc.

En definitiva, o técnico, experto ou especialista en economia circular é un rol
multidisciplinar que comprende as perspectivas xuridica, econdmica e técnica da
xestidon dos residuos e lidera a transicion cara a un modelo produtivo baseado no



alongamento da vida util das materias e recursos, reducindo asi os insumos de
materias primas e enerxia

2.3 Interese particular e apoio por parte dalgun grupo de empresas (clister/hub) que
apoie a proposta

Este mestrado conta co apio de diversas persoas (empresas) pertencentes a
diferentes clusters, como por exemplo o cluster en Bioeconomia, o de
Alimentacién, ou o de Economia Circular. Durante a fase de redaccion da memoria
do titulo recabarase cartas de apoio formal dos mesmos.

3 Demanda

3.1 Previsions de matricula tendo en conta a analise da demanda real dos estudos
propostos por parte de potenciais estudantes e da sociedade

O resultado da analise feita polo proxecto “Galicia 2030: Perfis profesionais de
futuro e novas titulaciéns e especialidades universitarias” aposta por roles
transversais, é dicir, roles que pola sUa transversalidade ou por ser demandados
por un importante nimero de sectores se prevé que xeren unha maior volumetria
de emprego no futuro, e polo tanto dunha elevada matricula de estudantes.

Esta formacion estd dirixida principalmente a profesionais e titulados no ambito
das ciencias sociais e xuridicas (economia, administracion e direccion de
empresas), das ciencias (quimica, ciencias ambientais, etc.) e das enxefiarias
(enxefiaria do desefio industrial, enxefiaria en tecnoloxias industriais), interesados
en especializarse no dmbito da economia circular.

En definitiva, contempla un perfil moi amplo de estudantes que poden proceder
practicamente calquera titulaciéon, sector ou campo.

4  Non duplicidade

4.1 Mencion de ensinanzas afins preexistentes nesta universidade

O resultado da analise feita polo proxecto “Galicia 2030: Perfis profesionais de
futuro e novas titulacidns e especialidades universitarias”, na que realizouse un
cotexo deste rol co SUG concluiu que, ainda que existen multiples titulacions que
abordan contidos relacionados coa economia circular, como o Master en Ciencias,



Tecnoloxias e Xestion Ambiental e o Master en Eficiencia e Aproveitamento
Enerxético da UDC, o Master en Enxefieria Ambiental e o Master en Enerxias
Renovables, Cambio Climatico e Desenvolvemento Sustentable da USC ou o Mdaster
en Enerxia e Sustentabilidade da Universidade de Vigo, ningunha delas aborda a
economia circular dunha maneira integral e como foco do seu programa formativo.

De acordo con este estudo, afirmase que o Grao en Ciencias Ambientais (UVigo) é
quizais a titulacidn mais afin a este rol e o seu obxectivo é achegar unha formacién
multidisciplinaria para a resolucion de problemas ambientais desde diversos
ambitos de cofiecemento. Deste xeito, prepara o seu alumnado para a xestion da
calidade ambiental nas empresas e organizacidns ou para a implantacion de
tecnoloxias ambientais na industria, entre outras saidas profesionais. Asi, ainda
gue esta titulacién achega cofiecementos de valor para o rol, ao non estar
orientado @ economia circular, non aborda moitos contidos especificos
relacionados con este dmbito.

Existe sen embargo na Universidade de Vigo un mestrado que non foi analizado no
citado estudo, pero é relevante mencionar, como é o Mestrado en Xestién do
Desenvolvemento Sostible. Tampouco esta titulacion aborda a economia circular
dunha maneira integral e como foco do seu programa formativo, ainda que é certo
gue comparte unidades tematicas co mestrado de economia circular.

4.2 Acreditacion de non coincidencia de obxectivos e contidos con outras titulacions
existentes (coincidencia maxima do 50% dos créditos)

Como mencionamos anteriormente, € o Mestrado en Xestion do Desenvolvemento
Sostible existente na Universidade de Vigo no que se comparten mais unidades
tematicas co mestrado de economia circular. Sen embargo, esta titulacion non
aborda a economia circular dunha maneira integral e como foco do seu programa
formativo, polo que o obxectivo é que o mestrado de economia circular non supere
a coincidencia maxima do 50% dos créditos.

